
Eòlasan agus builean
HWB
· Tha mi ag ionnsachadh cunnart a mheasadh agus a’ làimhseachadh, mi fhìn agus càch a dhìon, agus comas air cron a lùghdachadh mar a ghabhas sin a dhèanamh. HWB 0-16a - 4-16a

· Tha fios agam agus is urrainn dhomh taisbeanadh mar a chumas mi mi fhìn agus càch sàbhailte agus dè a nì mi ann an raon de shuidheachaidhean èiginn. HWB 0-17a - 4-17a

Litearrachd
· Mar a bhios mi ag èisteachd agus a’ coimhead, tha mi ag ionnsachadh notaichean a ghabhail fo chinn shònraichte agus iad sin a chleachdadh gus na bha mi ag èisteachd no a’ coimhead a thuigsinn agus teacsaichean ùra a chruthachadh. LIT 1- 05a (also 2-05a - 4-05a)

Cuspairean Sòisealta
· An dèidh beachdachadh air na freagairtean do ghàbhadh eadar-nàiseanta o chionn ghoirid, is urrainn dhomh cur ri deasbad air èifeachdas nam freagairtean. SOC 3-19b

 Modhan-obrach ionnsachaidh

· Ionnsachadh gnìomhach
· Ionnsachadh co-obrachail is co-ghnìomhach
· ICT ann am foghlam
Eòlas ro-làimh

Tha cuid de na gnìomhan sna slighean ionnsachaidh sin adhartach agus a’ togail air eòlasan is builean nas tràithe. Ach, chan eil feum air fiosrachadh ro-làimh mu sgaoileadh air galar bheathaichean no foghlam fulangais mus gabhar an t-slighe ionnsachaidh seo os làimh.   
Tha iad air an deilbh gu bhith modalach gus an urrainn do luchd-cleachdaidh na gnìomhan a thaghadh as iomchaidhe do am feumalachdan..
Ro-ràdh

Tha an t-slighe ionnsachaidh seo mar aon de shreath air a dheilbh airson taic a chur ri ionnsachadh is teagasg air foghlam èiginn is fulangais.  Tha an t-slighe ionnsachaidh àraidh seo a’ coimhead ri buaidh a’ ghalair a thàinig gu bhith aithnichte mar Galar a’ Chruidh anns na 1980an agus 1990an.

Le bhith a’ cleachdadh measgachadh de stòrasan a’ gabhail a-steach artaigilean irisean agus fiosrachadh slàinte an NHS, bidh luchd-ionnsachaidh a’ beachdachadh air mar a dh’fhaodas briseadh a-mach air galar bheathaichean sgaoileadh gu daoine. Tha an t-slighe ionnsachaidh seo cuideachd a’ solarachadh mholaidhean air gnìomhan a dh’àraicheas leasachadh air fulangas coimhearsnachd ann an daoine òga.

Tha cuideachadh le tuigse luchd-ionnsachaidh do mar a tha Galar a’ Chruidh a’ tachairt, a’ cur taic ri lìbhrigeadh air prìomh raointean curraicealaim leithid an fheadhainn sin a tha nan ’dleastanas nan uile’ a thuilleadh orrasan a tha sònraichte do raointean cuspaireil mar chuspairean sòisealta. Tha cothroman cuideachd airson planadh agus measadh eadar-chuspaireil. 

Tha eòlasan ionnsachaidh san t-slighe ionnsachaidh seo a’ còmhdach:
· Galar a’ Chruidh

Slatan soirbheachaidh
Faodaidh luchd-ionnsachaidh:
· an teòiridh a thaobh aiseag bho bheathaichean gu daoine
· a’ buaidh a dh’fhaodas a bhith aig sgaoileadh air a’ choimhearsnachd, a mheasadh
· am faireachdainnean a dh’ionnsaigh iadsan a tha fo bhuaidh, a sgrùdadh agus a mhìneachadh 
· cunntas a thoirt air dòighean  air cunnart aiseig a lùghdachadh. 

Fianais chomasach
Luchd-ionnsachaidh:
· cruthaich postair stèidhichte air an taisbeanadh PowerPoint agus na stòrasan vCJD air-loidhne
· clàradh agus taisbeanadh an deasbaid mun sgrùdadh cùise Nàdair.  

Meòrachadh air ionnsachadh
· Dè chuidich an galar sgaoileadh bho bheathaichean gu daoine? 
· Ciamar a dh’fhaodadh pròiseasan àiteachais an atharrachadh gus cunnart air ath-thachairt a lùghdachadh?
· Ciamar a tha pròiseasan tuathanachais air atharrachadh bho àm an sgaoilidh? 
· Dè na buaidhean sòisealta agus ionmhasail a tha an lùib a leithid de sgaoileadh? 
· Dè na cunnartan làithreach a th’ ann do shlàinte daonna? 

Ga thoirt nas fhaide
Dh’fhaodadh luchd-ionnsachaidh rannsachadh a dhèanamh air dè thathar a’ dèanamh gu làithreach airson daoine a dhìon bho vCJD no bagairtean eile bho ghalar bheathaichean san RA agus air feadh an t-saoghail.   
Eòlas ionnsachaidh:
Galar a’ Chruidh

Ro-ràdh
Tha an gnìomh seo a’ ceadachadh do luchd-ionnsachaidh an teòiridh làithreach a rannsachadh mu thimcheall an aiseag air Galar a’ Chruidh (BSE) gu an àireamh-sluaigh daonna mar vCJD (seòrsa den ghalar Creutzfeldt-Jakob).

Brosnachadh
Tha gnìomhan air an leasachadh gu sònraichte mar thaic don eòlas ionnsachaidh seo rim faotainn ann an roinn Deiseil airson Cùisean-èiginn de làrach-lìn Foghlam Alba.  A thuilleadh air an sin, tha an sgrùdadh cùise bhon làrach-lìne Nàdair a’ toirt seachad in-shealladh don bhuaidh phearsanta aig vCJD (faic ‘Stòrasan feumail’) 

Gnìomhan comasach
· Tha luchd-ionnsachaidh a’ cleachdadh nan stòrasan air an liosta gus artaigil pàipear-naidheachd fìrinneach, aithris naidheachd no podcast a chruthachadh, a’ toirt seachad mion-fhiosrachadh mu dhiofar thaobhan den sgaoileadh air BSE agus vCJD.
· Tha luchd-ionnsachaidh a’ leughadh an sgrùdaidh cùise air làrach-lìn Nàdair, a’ coimhead ri mar a thug vCJD buaidh air aon deugaire Frangach, agus seo a chleachdadh gus diagram a chruthachadh a’ sealltainn mar a leasaich an galar agus mar a fhreagair riaghaltasan. 
· Tha luchd-ionnsachaidh a’ deasbad buaidh an sgaoilidh air daoine agus an coimhearsnachdan le càch, a’ cleachdadh an sgrùdaidh cùise Nàdair mar phuing tòiseachaidh. 
· Tha luchd-ionnsachaidh a’ crìochnachadh an dùbhlain luchd-ionnsachaidh ‘Sgaoileadh air Galar Bheathaichean’ (faic ‘Stòrasan feumail), a’ sgrùdadh mar a fhreagradh iad do sgaoileadh eile air galar bheathaichean: An Galar Roileach.

Amasan ionnsachaidhStòrasan feumail
Luchdaich sìos an dùbhlan luchd-ionnsachaidh ‘duilleag fiosrachaidh Galar a’ Chruidh’ agus ‘Sgaoileadh air galar bheathaichean’ bho làrach-lìn ‘Deiseil airson Cùisean-èiginn’.

Sgrùdadh cùise Nàdair: Galar a’ Chruidh http://www.pbs.org/wnet/nature/episodes/holy-cow/mad- cow-diseases-sobering-tale/1814/

Galar Creutzfeldt-Jakob bho roghainnean an NHS
http://www.nhs.uk/conditions/creutzfeldt-jakob- disease/Pages/Introduction.aspx

Roinn na Slàinte ‘Dè th’ ann an vCJD?’ https://www.gov.uk/government/collections/animal- diseases-international-monitoring

· An teòiridh làithreach mu sgaoileadh bho bheathaichean gu daoine, a mholadh agus a mhìneachadh.
· Dòighean a mholadh san urrainn do choimhearsnachd sgaoileadh air a leithid sin de ghalar a chuibhreachadh no a chasg.
· Na buaidhean a dh’fhaodadh a bhith NHS Choices aig a leithid sin de sgaoileadh air a’ choimhearsnachd, a mhìneachadh.

